
INTRODUCIÓN

Proseguimos con esta divertida actividade, e xa van 5 anos de reto!

Igual que fixemos outros anos, para os novos seguidores que aínda 
non saibades de qué vai o proxecto, contámosvos un pouco en qué 
consiste  este  movemento  a  nivel  mundial,  que  comezou  alá  polo 
2014 en Twitter e Instagram a iniciativa da Biblioteca Pública de Nova 
York. 

Co cancelo #bookfacefriday, tódolos venres bibliotecas de diversos 
lugares do mundo coinciden en publicar recomendacións de libros dos 
seus fondos dun xeito orixinal, que consiste en seleccionar a portada 
e completala e ambientala con persoas e escenarios reais.

A  Biblioteca  Provincial  da  Deputación  da  Coruña  adheriuse  en 
novembro de 2019, contando cada vez con máis persoas adeptas e 
seguidoras que están a desexar que chegue o venres para saber con 
que imos sorprender desta vez.

Este  pasado  novembro  de  2024,  completamos  xa  outro  reto  de 
publicar 52 fotografías (1 por semana) que permitan atraer a novas 
persoas lectoras, e sobre todo incitar a todo o público que as vexa a 
ver a literatura con outra ollada e interesarse polos argumentos dos 
libros  que  recomendamos,  que  procuramos  que  sexan  do  máis 
variado, pero tamén relacionados con datas sinaladas ou especiais.

Con esta exposición queremos novamente dar visibilidade, máis aló 
das  redes  sociais,  ás  recomendacións  literarias  de  todo  o  ano. 
Agardamos poder inspirar novas ideas de lectura, especialmente para 
a fin de semana, xa que se publican todos os venres.

Como dicimos en cada unha das recomendacións: “E ti, que vas ler 
esta finde?”

Grazas a todo o equipo que está detrás do proxecto, sen o que este 
proxecto sería misión imposible (modelos,  suxeitalibros, fotógrafos, 
vestiario, ambientación…):

 Ana Belén
 Carmen
 Mª Carmen
 María L.P.
 María L.S.

 Miguel
 Pedro
 Sindo
 Silvia
 Yukina

CATÁLOGO

Semana 1: 17 de novembro de 2023

Aloucada,  atordada,  sexy  e 
impulsiva... Paula é unha decoradora 
que vive en Barcelona e que trata de 
empezar  de  novo.  Necesita 
recompoñerse  despois  dunha  difícil 
ruptura  amorosa.  Pero  un  descoido 
parvo  -deixa  esquecido  nunha 
cafetería  o  seu  caderno,  no  que 
apunta  ademais  de  ideas  para  un 
futuro  libro  as  súas  experiencias- 
cambiará a súa vida por completo e 
faralle  volver  sentir  o  desexo  e  a 
atracción.

El cuaderno de Paula / Sara Ballarín

Sinatura: 3A/727  35 me gusta / 2 comentarios

Semana 2: 24 de novembro de 2023

Na  Sicilia  dos  anos  sesenta  as 
mulleres  seguen  oprimidas  pola 
familia, a tradición e mesmo a lei. 
Non importan os  ardides que un 
home  ferido  utilice:  unha  muller 
debe  someterse  a  el.  Nesas 
circunstancias, e aínda a risco de 
enfrontarse a todo o pobo e pagar 
un  alto  prezo  por  iso,  a  moza 
Oliva  inicia  unha  revolución 
silenciosa  para  conquistar  o  seu 
dereito  para  tomar  libremente  a 

máis difícil das decisións: que facer co resto da súa vida.

La decisión / Viola Ardone

Sinatura: 3A/5998 e na eBiblioDaCoruna 

IG: 37 me gusta / 1 comentario

Semana 3: 1 de decembro de 2023

Coa  súa  franqueza  directa  e  sen 
concesións,  En  la  sombra  é  unha 
publicación  que  marcará  un  fito, 
chea  de  lucidez,  revelacións, 
introspección  e  sabedoría, 
adquirida a un alto custo, sobre o 
eterno  poder  do  amor.  Unha 
autobiografía  que  non  deixa 
indiferente.

En la sombra / Príncipe Harry

Sinatura: 3Z/2638 e na eBiblioDaCoruna IG: 37 me gusta 

Semana 4: 8 de decembro de 2023

Este  libro,  iniciativa 
de Editorial  Planeta e 
da  Fundación  Gala-
Salvador Dalí, é unha 
proposta  para 
aproximarnos a Dalí e 
á  súa  creación: 
facémolo  a  través  da 
pintura  icónica,  O 
Cristo,  que  nos 
convida a penetrarnos 
na mente, o cerebro e 
o proceso de creación 
dun dos artistas máis 

complexos dos últimos tempos.

¿Por  qué,  Dalí?  :  el  enigma como provocación en el  arte  / 
Javier Sierra, Antonio López e Montse Aguer

Sinatura: 3R/3076 e na eBiblioDaCoruna

IG: 19 me gusta / 1 comentario

Semana 5: 15 de decembro de 2023

Sen nada que perder e todo por 
gañar,  Rita  Racons emprende o 
que  será  a  viaxe  da  súa  vida. 
Animada  pola  súa  avoa,  decide 
coller  un  avión  e  trasladarse  a 
Estados  Unidos  para  traballar 
como au-pair e aprender inglés. 
O  azar  levaraa  á  casa  dos 
Bookland,  en  Atlanta,  onde 
coidará dos tres fillos da familia 
durante  un  ano  enteiro.  Os 
Bookland  o  son  todo  menos  a 
típica familia americana.

Las bragas al sol /  Regina Rodríguez Sirvent

Sinatura: 3A/6522  E na EbiblioDaCoruna

IG: 59 me gusta / 1 comentarios

Semana 6: 22 de decembro de 2023

Cunha  nai  que  se  suicida  por 
amor,  Alessandra  négase  a 
repetir  ese  destino,  pero  será 
enviada  polo  seu  pai  á  casa 
duns  parentes  nun  remoto 
pobo de Abruzzo coa esperanza 
de  que  faga  seu  o  "deber  de 
submisión".  Ela,  en  cambio, 
vólvese  cada  vez  máis 
consciente  da  cuestión 
feminina  e  está  decidida  a 
obter  para  as  mulleres  o 
mesmo respecto que reciben os 
homes.

Una esposa ejemplar / Alba de Céspedes

Sinatura: 3A/6542 IG: 39 me gusta / 1 comentarios

Semana 7: 29 de decembro de 2023

Este  libro  recolle  algúns  dos 
relatos que mellor reflicten os 
sentimentos  volcánicos  que 
mina  a  vida  dos  seus 
protagonistas,  sentimentos 
que  irrompen  na  cotiandade 
destas  mulleres  e  poñen  de 
relevo o corpiño emocional ao 
que están sometidas.

El alma moderna y otros cuentos / Katherine Mansfield

Sinatura: 3A/5950 IG: 39 me gusta / 1 comentarios

Semana 8: 5 de xaneiro de 2024

Valentine,  unha adolescente 
problemática  que  vive  no 
seo  dunha  familia 
acomodada  en  París, 
desapareceu  de  camino  á 
escola.  Para  atopala,  a  súa 
avoa  contrata  a  unha 
detective  privada  sen 
experiencia  chamada  Lucie 
Toledo,  quen  iniciará  a 
desesperada  procura  en 
compañía  da  Hiena,  unha 
magnética investigadora que 

segue métodos pouco ortodoxos e que fascina e intimida a Lucie a 
partes iguais.

Esther cumple cuarenta / Purita Campos e Carlos Portela

Sinatura: 3A/6420 IG: 20 me gusta / 1 comentario

Semana 9: 12 de xaneiro de 2024

A  pesar  do  seu  escepticismo 
cara ás autobiografías ao uso, 
neste libro Janet Malcolm dirixe 
a  atenta  mirada  cara  á  súa 
propia  vida  a  través  das 
fotografías e dos recordos que 
estas  lle  evocaban.  Os 
primeiros  amores  caprichosos, 
a  fascinación  polo  que  podía 
significar ser unha moza mala e 
as  veladas  na  vella 
Metropolitan  Opera  House  son 
algunhas  das  pezas  que 
compoñen este retrato íntimo.

Fotografías fijas : memoria en imágenes / Janet Malcolm

Sinatura: 3Z/2678 IG: 25 me gusta / 2 comentarios

Semana 10: 19 de xaneiro de 2024

Neste  libro  de  relatos,  unha 
cadela cega ábrelle os ollos á 
súa  dona  sobre  as  vidas 
pasadas da súa parella. Dúas 
amigas  da infancia  ás  que o 
destino  separou  manteñen 
unha  conversación  ao  bordo 
dun precipicio no Gran Cañón. 
Un  meteorito  chamado  Nai 
cae  en  Malibú.  Unha  exitosa 
artista  de  unllas  de  Miami 
visita  a  unha  bruxa  para 
tratar  de  poñer  fin  aos  seus 
demos. Unha nai no medio de 

incubadoras non sabe cal de todos os bebés é a súa filla...

Los cisnes de Macy's / Leticia Sala

Sinatura: 3A/5970 IG: 38 me gusta / 2 comentarios

11



Biblioteca Provincial da Deputación da Coruña  5 anos de #BookFaceFriday
EXPOSICIÓN

Semana 11: 26 de xaneiro de 2024

Resulta  que  nosa  querida 
protagonista,  en  pleno  camiño 
para atoparse a si mesma tras 
un  cambio  persoal  enorme, 
unha  separación  e,  como 
guinda  do  pastel,  unha 
pandemia  mundial,  topou  cun 
gran  monstro  do  seu  pasado 
que  non  lle  permite  conectar 
con  ela  mesma.  Parece  que 
nosa  protagonista  viviu  unha 
historia de abuso que aínda non 

contou. Algo que pechou baixo chave, que non contou xamais e 
que a foi erosionando.

Lola Vendetta : Katanazo al amor romántico

Sinatura: 3X/1146 IG: 33 me gusta / 2 comentarios

Semana 12:  de febreiro de 2024

Desde Violeta Parra e Pablo de 
Rokha  ata  Roberto  Matta  e 
Francis  Bacon,  pasando  por 
Robert  Desnos,  Dante  Alighieri, 
Pablo  Neruda,  Idea  Vilariño, 
Fernando  Pessoa,  Europa  do 
Leste e os detidos desaparecidos 
no deserto de Atacama, Zurita le 
e  interpreta  vidas  e  obras  con 
delicadeza,  levando  a  súa 
inspiración  a  alturas 
insospeitadas,  ofrecendo  ao 
lector un poderoso conxunto de 
reflexións e sensibilidades.

Ensayos reunidos / Raúl Zurita

Sinatura: 3A/6428 IG: 52 me gusta / 1 comentarios

Semana 13: 9 de febreiro de 2024

Desde a súa primeira publicación 
en 1983, esta novela converteuse 
nun  libro  de  culto  para 
xadrecistas  en  particular  e 
amantes  da  gran  novela 
americana en xeral.  Un segredo 
que de súpeto explotou a finais 
de  2020  coa  estrea  da  serie 
baseada  nesta  historia, 
conquistando en tempo récord ao 
mundo enteiro.  Beth Harmon,  a 
protagonista, é xa unha icona na 
mente  dos  millóns  de  fans  de 
Gambito de dama.

Gambito de dama / Walter Tevis

Sinatura: 3A/4086 e na EbiblioDaCoruna

IG: 46 me gusta /  2 comentarios

Semana 14: 16 de febreiro de 2024

Ricardo Santos regresa ao seu 
Barcelona  natal  despois  de 
anos  de  exilio  autoimposto. 
Fuxiu  do  auxe  do 
independentismo  catalán, 
afastándose  da  súa  propia 
familia,  pero  o  que  non 
imaxina  é  que  a  súa  volta 
coincidirá coa súbita morte de 
Josep  Terol,  un  exitoso 
empresario  da  corte  do 
pujolismo.  Cando Maite Terol, 
de quen estivo namorado toda 
a  vida,  pídelle  axuda  para  o 
seu  fillo  Enric,  ao  que 
encarceraron  polo  presunto 

roubo dunha pistola da Garda Civil coa que mataron a unha persoa, 
o pasado e o presente mestúranse na vida de Ricardo.

Líneas cruzadas / Roberto Sánchez

Sinatura: 3A/6607 IG: 33 me gusta / 2 comentarios

Semana 15: 23 de febreiro de 2024

A  mediados  do  século  XIX,  a 
familia  Ferrer  decide  deixar 
España  e  emigrar  a  Novo 
México:  unha  terra  repleta  de 
novas oportunidades e promesas 
de  futuro.  Con  todo,  tras 
asentarse na fronteira, a vida de 
María  Ferrer  dá  un  xiro  cando 
asasinan  brutalmente  aos  seus 
pais e ao seu irmán e secuestran 
á súa irmá Isabel.

Pioneras / Silvia Coma

Sinatura: 3A/3937 IG: 40 me gusta / 3 comentarios

Semana 16: 1 de marzo de 2024

A  súa  guitarra,  dicía  o  seu 
amigo  Manolo  Sanlúcar, 
«encanta  ao  que  non  sabe  e 
volve tolo ao que sabe». A súa 
complexa  personalidade 
converteuno  nun  xenio  da 
música  admirado  en  todo  o 
mundo,  pero tamén nun home 
angustiado e  cheo de dúbidas. 
Que  hai  tras  a  mirada 
enigmática  do  mellor  músico 
flamenco da historia?

El enigma Paco de Lucía / César Suárez

Sinatura: 3Z/2686 IG: 46 me gusta / 3 comentarios

Semana 17: 8 de marzo de 2024 

Entre  2016  e  2018,  Elissa 
Bassist  viu  a  máis  de  vinte 
profesionais  médicos  debido  a 
unha  variedade  de  doenzas 
misteriosas.  En  Histérica, 
Bassist  explica  como  as 
mulleres  interiorizamos  e 
perpetuamos  as  directivas 
patriarcais sobre a nosa voz, e 
como iso nos dificulta e a veces 
impide  emocionarnos  ou 
simplemente  falar.  O  silencio 
imposto  sempre  doe  máis  que 

calquera cousa que se poida dicir.

Histérica / Elissa Bassist

Sinatura: 3M/8990 IG: 37 me gusta / 1 comentarios

Semana 18: 15 de marzo de 2024

Madrid, 1939-1945. Moitos loitan 
por  saír  adiante  nunha  cidade 
marcada pola fame, a penuria e 
o  estraperlo.  Como  Eloy,  un 
mozo tullido que trata de salvar 
da pena de morte ao seu irmán 
preso;  Alicia,  empregada  nun 
cinema  que  perde  o  seu 
emprego  por  seguir  o  seu 
corazón;  Basilio,  profesor  de 
universidade  que  afronta  un 
proceso  de  depuración;  o 
falanxista Matías, que trafica con 

obxectos requisados...  Costureiras,  estudantes,  policías: vidas de 
persoas comúns en tempos extraordinarios. 

Castillos de fuego / Ignacio Martínez de Pisón 

Sinatura:  3A/6262 E na EbiblioDaCoruna

IG: 44 me gusta / 3 comentario

Semana 19: 22 de marzo de 2024 

As oito mulleres que protagonizan 
estes  relatos  teñen  idades  moi 
dispares, pero todas se enfrontan 
a grandes desafíos:  o  machismo 
que as circunda a diario, a familia 
que  as  silencia,  o  medio  laboral 
que  as  discrimina,  algunhas 
amizades  inconsistentes  ou  o 
imparable  paso  do  tempo.  No 
transfondo  de  cada  unha  destas 
historias  axexa  a  idea  de  que 
calquera  delas  poida  ser 
intercambiable  por  outra, 
aniquilando  así  toda  forma  de 

individualidade  feminina  e  convertíndoas  a  todas  nunha  anónima 
señorita Kim, o apelido máis común do país.

Lo que sabe la señorita Kim / Cho Nam-joo

Sinatura: 3A/6612 E na EbiblioDaCoruna     

IG: 31 me gusta

Semana 20: 29 de marzo de 2024

Unha  liturxia  común  é  a 
historia dunha traxedia persoal 
e política que sucede en Boca 
Grande,  un  imaxinario  estado 
centroamericano  dominado 
pola  corrupción  política,  a 
repartición  do  poder  entre  os 
membros  dunha  mesma 
familia, o tráfico de armas e a 
conspiración. A historia reúne a 
dúas mulleres estadounidenses 
aparentemente  moi  distintas 
que,  por  diversas 
circunstancias, recalaron aí. 

Una liturgia común / Joan Didion

Sinatura: 3A/6606 IG: 14 me gusta

Semana 21: 5 de abril de 2024 

Tras  unha  nenez  marcada 
polos abusos sexuais, anos de 
eterno  acoso  escolar  e  unha 
hipersensibilidade que en non 
poucas  ocasións  levouno  ao 
bordo  do  suicidio,  Alejandro 
Pombas fía nestas páxinas un 
relato sereno e electrizante co 
que  sobrevoa  sen  filtro  os 
recordos  de  infancia,  a 
relación sen igual coa súa nai, 
a sombra dun pai finalmente 
desaparecido  e  o  poder  da 

imaxinación e da escritura como a última táboa de salvación.

Esto no se dice / Alejandro Palomas

Sinatura: 3Z/2601 E na EbiblioDaCoruna

IG: 33 me gusta / 3 comentarios

Semana 22: 12 de abril de 2024

Tres  acontecementos  que 
balizan  a  vida  de  Colombe 
Schneck  e  que  poderían 
reflectir  a  de  calquera  muller: 
un  aborto,  que  marcará  a 
relación  coa  sexualidade  e  o 
propio  corpo;  unha  amizade, 
que  definirá  o  vínculo  que  se 
establece  entre  dous  iguais,  e 
un amor,  ou a eterna procura 
de unión co outro.

La trilogía de París /  Colombe Schneck

Sinatura: 3A/667 e na eBiblioDaCoruna  e en audiolibro

IG: 34 me gusta

Semana 23: 19 de abril de 2024

 Tony  Blair  é  o  político  que 
definiu  o  noso  tempo.  A  súa 
aparición  como  líder  laborista 
en 1994 causou un sismo na 
política  británica.  No  prazo 
duns  poucos  anos, 
transformou  o  seu  partido, 
puxo  ao  país  enteiro  da  súa 
parte, puxo fin a dezaoito anos 
de  goberno  conservador,  e 
levou  ao  Partido  Laborista  a 
gobernar  tres  lexislaturas,  un 
feito sen precedentes.

Memorias / Tony Blair

Sinatura: 3Z/1367 IG: 19 me gusta / 1 comentarios

Semana 24: 26 de abril de 2024

As voces de Nima e dos seus 
pais  tecen,  nesta  absorbente 
novela,  unha  fermosa  e 
conmovedora  historia  de 
amor:  do  amor  truncado 
dunha  parella  impotente  ante 
a dor da súa  filla adolescente 
enferma,  e  do  amor  calado 
dun  pai  que  se  resiste  a 
afogarse  na  súa  mirada 
vidriada.

La Piedra en el corazón / Luis Mateo Díez

Sinatura: 3S/2890 IG: 30 me gusta / 1 comentarios

Semana 25: 3 de maio de 2024

Paul  Newman:  filántropo, 
parella  modelo,  piloto  de 
carreiras  de  clase  mundial  e 
auténtica icona da pantalla de 
prata,  un dos últimos e máis 
grandes vínculos vivos entre a 
época dourada de Hollywood. 
Daniel O'Brien explora a liñaxe 
da vida de Newman, incluíndo 
os seus estudos no legendario 
Actors Studio de Nova York, o 
seu  asombroso  éxito  de 
matrimonio  con  Joanne 

Woodward, a traxedia do seu fillo perdido e o seu compromiso co 
activismo político e as boas causas.

Paul Newman / Daniel O'Brien,

Sinatura: 3Z/1702 IG: 20 me gusta / 2 comentario

Semana 26: 10 de maio de 2024 

"Berlín,  vésperas  da  Segunda 
Guerra  Mundial.  As 
despreocupadas  parellas  dos 
altos  mandatarios  do  réxime 
nazi  reúnense  para  beber 
champaña  no  Hotel  Adlon. 
Cando  empecen  a  aparecer 
asasinadas de forma macabra, 
a  policía  poñerá  o  caso  en 
mans  de  tres  individuos 
singulares:  Franz  Beewen,  un 
policía brutal e desapiadado da 
Gestapo;  Mina  von  Hassel, 

unha  psiquiatra  prestixiosa,  e  Simon  Kraus,  o  psicanalista  que 
trataba ás vítimas. 

Muerte en el Tercer Reich / Jean-Christophe Grangé

Sinatura: 3A/6177 IG: 18 me gusta / 1 comentario

Semana 27: 17 de maio de 2024

Esta obra recupera os catro 
títulos  que  Luísa  Villalta 
dispuxo en vida para a súa 
publicación:  Música 
reservada  (1991),  Ruído 
(1995),  Rota ao interior  do 
ollo  (1995)  e  En  concreto 
(2004).  Estes  versos 
converteron a autora nunha 
das voces máis importantes 
da  poesía  galega  do  noso 
tempo e consagrárona como 
unha  creadora  singular  e 
inimitable.

Pensar é escuro : poesía reunida (1991-2004)" / Luísa Villalta

Sinatura: GAL P 82 E na EbiblioDaCoruna

IG: 27 me gusta / 1 comentarios

Semana 28: 24 de maio de 2024 

"Camilo, o protagonista desta 
novela,  é  un  ancián  de  78 
anos que nos relata desde a 
residencia  en  que  se  atopa, 
as súas experiencias sexuais. 
Na  residencia  a  vida  non  é 
fácil,  pero  atopará  un  novo 
amor.  A  novela  finaliza  cun 
desenlace  totalmente 
inesperado que nos fará  ver 
as cousas doutro xeito."

Recuerdos / Ramón Cerdá

Sinatura: 3S/5995    IG: 71 me gusta / 2 comentarios

Semana 29: 31 de maio de 2024

"Berlín,  1922.  Hulda  Gold  é 
comadrona.  A  Primeira  Guerra 
Mundial  deixou  ao  seu  paso 
profundas  feridas  e,  a  nova 
República,  está  marcada  por 
unha  gran  pobreza. 
Caracterizada  polo  seu  talante 
comprometido,  Hulda  é 
propensa  a  meterse  en 
problemas.  Cando  unha  das 
súas  pacientes  se  amosa  moi 
afectada pola  morte  accidental 

dunha veciña, a moza non pode evitar interferir."

Luces y sombras en Berlín / Anne Stern

Sinatura: 3A/6551 IG: 19 me gusta / 2 comentarios

Semana 30: 7 de xuño de 2024

En  plena  ameaza  de  furacán, 
Dja axuda a traer ao mundo ao 
seu bebé número 1922. Está a 
tratar  de  arranxar  o 
apartamento  que  herdou  da 
súa  tía  avoa,  abarrotado  de 
mobles,  lámpadas  que 
parpadean  e  unha  caixa  de 
froita  chea  de  manuscritos. 
Mentres,  no  ático,  un  turista 
australiano  parece  viaxar  ata 
as antípodas para facer balance 
da súa existencia. 

La verdad sobre la luz / Audur Ava Ólafsdóttir

Sinatura: 3A/6713 e na eBilbioDaCoruna

IG: 46 me gusta / 1 comentarios

Semana 31: 14 de xuño de 2024

 Fernando  de  los  Ríos  Urruti 
(Ronda, 8 de decembro de 1879 - 
Nova Iorque, 31 de maio de 1949 
foi  un  político,  diplomático  e 
ideólogo,  considerado como unha 
das  personalidades  mais 
relevantes  do  pensamento 
socialista español.

Nesta  obra  faise  un  repaso  pola 
súa biografía e a súa figura.

Fernando de los Ríos : 1879-1949

Sinatura: S 929 FER    IG: 31 me gusta

Semana 32: 21 de xuño de 2024

 Jaime Peña é un escritor que, para 
sobrevivir,  fai  de  todo:  artigos, 
entrevistas  e  mesmo  inventa 
guións  para  un  programa  de 
sucesos  paranormales.  Pero,  cada 
día,  ao  comprobar  a  súa  conta 
bancaria,  ve  que,  lonxe  da 
liberdade  que  prometía  o  traballo 
freelance,  o  que  está  é  un  paso 
máis  preto  da  precariedade.  Con 
todo,  un  correo  electrónico 
advertíndolle  de que un grupo de 
xente  poderosa  está  disposto  a 
chegar  moi  lonxe  para  alterar  o 
resultado  das  próximas  eleccións 

fará  que  a  súa  vida  cambie  por  completo  e  se  vexa  envolto  nun 
complot que claramente o supera.

Soho in the fifties and sixties / Jonathan Fryer

Sinatura: S 929 FRY   IG: 20 me gusta / 1 comentarios

Semana 33: 28 de xuño de 2024

Carlos  Fuentes  Macías  foi  un 
escritor  mexicano.  Xunto  a 
Gabriel García Márquez, Mario 
Vargas Llosa e Julio Cortázar, 
é un dos expoñentes centrais 
do  "boom  latinoamericano". 
Entre  as  súas  novelas 
destacan  A  rexión  máis 
transparente,  A  morte  de 
Artemio Cruz e Aura. Recibiu, 
entre outros, o Premio Rómulo 
Galegos en 1977, o Cervantes 
en  1987  e  o  Príncipe  de 

Asturias das Letras en 1994. 

Carlos  Fuentes  :  Premio  Miguel  de  Cervantes,  1987  : 
[exposición].

Sinatura: S 929 FUE car      IG: 22 me gusta / 1 comentarios

Semana 34: 5 de xullo de 2024

Nestas  páxinas,  «a  Dietrich», 
como comezaba a coñecerselle, 
estaba  ligada  aínda  á  imaxe 
daquel  Berlín  internacional  de 
cabarets,  cancións  e 
conspiracións  políticas,  unha 
cidade  sen  parangón  que  a 
actriz  tería  que  abandonar  un 
par de anos máis tarde debido 
ao seu enérxico rexeitamento do 
réxime nazi.

Marlene Dietrich / Franz Hessel

Sinatura: S 929 HES mar  IG: 27 me gusta / 1 comentario

Semana 35: 12 de xullo de 2024 

 Entrar  na  vida  e  a  obra  de 
Ernest Hemingway, como propón 
este libro, supón contaxiarnos do 
seu valor para superar os nosos 
medos,  pasar  por  encima  da 
nosa  resignación,  alcanzar  os 
nosos límites e forxar así o noso 
destino. Con máis de 300 fotos e 
documentos  da  Colección 
Hemingway  de  Boston,  moitos 
deles inéditos, este libro, íntimo 
e  vehemente,  conmemora  ao 
home,  ao  aventureiro  e  ao 
escritor.

Hemingway:  homenaje  a  una  vida,  con  texto  de  Boris 
Vejdovsky e presentación de Mariel Hemingway

Sinatura: S 929 HEM IG: 17 me gusta / 1 comentarios

Semana 36: 19 de xullo de 2024 

 Unha muller, xa anciá, amosa os 
primeiros  síntomas  dunha 
enfermidade  que  lle  arrebata  a 
memoria e mesmo a si mesma. A 
súa mente está a converterse, aos 
poucos, nunha longa noite sen lúa 
e  só  a  súa  filla  pode  axudala  a 
mitigar  esa  escuridade, 
reconstruíndo a súa historia, pero 
tamén a de ambas, marcada por 
un  amor  «que  se  torceu 
enseguida». 

Mi madre es un río / Donatella Di Pietrantonio

Sinatura: D16500 850-31 DIP mim  E na EbiblioDaCoruna

IG: 23 me gusta / 2 comentarios

Semana 37: 26 de xullo de 2024

«Dalí  medrou  co  cinema», 
lembra  Matthew  Gale,  que 
asegurou que o artista vía na 
comedia  unha  forma  de 
«subversión  da  normalidade» 
que  admiraba,  expresada  a 
través  a  «irracionalidade 
concreta»  coa  que  o  pintor 
comparaba  a  súa  técnica 
surrealista.O libro 'ofrece unha 
nova  interpretación  desta 
faceta  do  pintor  e  pretende 
afondar  nos  proxectos 
cinematográficos  do  artista 
catalán,  que  traballou  con 
Buñuel, Disney e Hitchcock.

Dalí y el cine / edición de Matthew Gale

Sinatura: SE 791.43 DAL IG: 18 me gusta / 2 comentarios

Semana 38: 2 de agosto de 2024 

 Tras  unha  exhaustiva 
documentación  e  partindo  de 
recordos transmitidos  pola  súa 
familia, o famoso autor siciliano 
Andrea Camilleri  revive, nunha 
historia  de  humor  amargo,  os 
masacres  de  1848  en  Sicilia 
escurecidas polas autoridades e 
esquecidas polos historiadores.

La masacre olvidada / Andrea Camilleri

Sinatura: 3A/6867   E na EbiblioDaCoruna

IG: 41 me gusta / 2 comentarios

Semana 39: 9 de agosto de 2024 

A  narradora  desta  historia,  Elvira, 
recibe  unha  mensaxe  nunha  rede 
social:  unha  moza  chamada  Sara 
afirma  ser  vítima  dun  abuso  e 
atópase  nunha  situación 
desesperada.  Elvira  non dubida en 
ofrecerlle a súa axuda e ábrelle as 
portas da súa intimidade, aínda que 
nada  é  suficiente  para  quen  non 
acha  consolo.  Aos  poucos,  Sara 
convértese  nunha  presenza 
asfixiante  pero  necesaria  na  vida 
dunha Elvira entregada a salvala de 
si mesma.

Las vulnerabilidades / Elvira Sastre

Sinatura: 3A/6714 e na EbiblioDaCoruna

IG: 65 me gusta / 4 comentarios

Semana 40: 16 de agosto de 2024 

Lina e Elena son agora adultas e 
tomaron camiños distintos: Elena 
deixou  Nápoles  para  casar  e 
converterse  nunha  escritora  de 
éxito en Florencia. Só un amor de 
mocidade  que  volve  florecer 
devolveraa  a  Nápoles,  onde  a 
espera  Lina,  que  agora  é  nai  e 
ademais  triunfou  moi  á  súa 
maneira no negocio local. 

Amor capital / Karmele Jaio

Sinatura: 3A/6742 IG: 34 me gusta / 3 comentarios

Semana 41: 23 de agosto de 2024 

Freixas  expón  unha 
interpretación  sobre  a 
menopausa  que  contribúe  a 
disipar  os  estereotipos  que 
limitan a vida e a liberdade das 
mulleres  na  mediana  idade. 
Recoñécese  esta  renovación 
como  unha  conxuntura 
complexa,  unha  transición 
natural  e  esperable  na  que 
conflúen  importantes  variables 
biopsicosociais  que  explican  e 
configuran  a  experiencia 
feminina. 

Nuestra menopausia : una versión no oficial / Anna Freixas

Sinatura: 3M/8218 IG: 46 me gusta / 8 comentarios

Semana 42: 30 de agosto de 2024

Que  pode  levar  a  unha  autora 
de éxito contratar a un novelista 
fracasado para que lle escriba a 
súa última obra?

Unha  entretenidísima  novela 
contemporánea que narra unha 
historia  de  amor  e  infidelidade 
no  marco  do  proceso  de 
escritura dunha novela.

Palabras para Olivia / Nativel Preciado

Sinatura: 3A/6755 E na EbiblioDaCoruna

IG: 25 me gusta / 3 comentarios

Semana 43: 6 de setembro de 2024

A partir  dun  arquivo  enorme de 
memorias,  testemuñas 
epistolares, caricaturas da época, 
documentos  e  entrevistas,  Mary 
Louise  Roberts  reconstrúe  a 
cotiandade  dos  soldados  na 
Francia  de  1944,  sometidos  ás 
condicións  máis  extremas,  e 
revela  o  padecimiento  físico  e 
mental  desas maiorías de mozas 
que  non  tiñan  a  menor  idea  do 
panorama  máis  amplo  da 
contenda, nin de por que estaban 
onde estaban, e vivían pendentes 

da comida, os zapatos que doían, a roupa húmida ou mollada durante 
días, a sucidade, e expostos ás enfermidades, as feridas, os cadáveres. 

Puro  sufrimiento  :  la  vida  cotidiana  de  los  soldados  en  la 
Segunda Guerra Mundial / Mary Louise Roberts

Sinatura: 3M/8490 IG: 23 me gusta / 1 comentarios

Semana 44: 13 de setembro de 2024

 Este  libro  pecha  un  ciclo  de 
observación literaria e xornalística 
de Lorenzo Silva á historia do que 
levamos vivido do novo século. O 
presente volume a fixa nos dous 
últimos  anos  que  marcaron  o 
arranque  da  terceira  década 
(primavera do 2019 - outono de 
2021). Un retrato veraz e cru de 
todo  o  ocorrido  e  de  como  os 
feitos acontecidos nos cambiaron 
para sempre.

La Vida es otra cosa / Lorenzo Silva

Sinatura: 3M/8322 E na EbiblioDaCoruna 

IG: 34 me gusta / 6 comentario

Semana 45: 20 de setembro de 2024

 Tras  perder  ao  seu  marido  e 
descubrir  un  doloroso  secreto, 
Isabelle decide mudarse a París, 
a  cidade  que  adora  desde  que 
era nena.  Faino xusto antes  de 
cumprir  corenta  anos  coa 
esperanza  de  empezar  alí  unha 
nova  vida.  Entre  libros  e 
cancións,  e  animada  polo 
agarimo  das  súas  queridas 
amigas  Marta  e  Léa  e  do 
divertido  Thomas,  Isabelle 
descubrirá  que  hai  moitos  tipos 
de relacións e que alí onde xorde 
o  namoramento  verdadeiro 

sobran os prexuízos. Porque o amor real nunca é perfecto.

Cuando volvamos a vernos / Isabel Arias

Sinatura: 3A/6695 E na EbiblioDaCoruna

IG: 35 me gusta / 3 comentario

Semana 46: 27 de setembro de 2024 

Galicia, 1885. Nos últimos días da 
súa  vida,  consumida  pola 
enfermidade,  Rosalía  de  Castro 
lanza unha súplica á súa familia: 
«Queimade  todos  os  meus 
papeis».  As  palabras  coas  que a 
poeta cantou á súa terra, ao amor 
e á nostalxia quedarán reducidas 
a cinzas cando peche os ollos por 
última vez. 

Libre es mi corazón / Lara Beli

Sinatura: GAL/17408

IG: 21  me gusta / 1 comentarios

Semana 47: 4 de outubro de 2024

 Un embarazo non desexado, un 
dó  non  superado,  o  medo  ao 
compromiso  polo  temor  aos 
malos tratos, unha nai ausente 
e a pulsión que crea emocións a 
través  da  poesía  acompañan á 
protagonista  desta  primeira 
novela de Mamen Monsoriu, na 
que  con  claridade  e  lirismo 
resólvenos  unha  das  dúbidas 
existenciais:  se  a  creatividade 
remata  onde  a  maternidade 
empeza. 

Justicia poética / Mamen Monsoriu 

Sinatura: 3A/6915 IG: 34  me gusta / 1 comentarios

Semana 48: 11 de outubro de 2024 

Berlín, outono de 1923. 

Hulda Gold encárgase de asistir 
o  parto  dunha  moza  no  barrio 
xudeu,  sen  saber  que  deberá 
recorrer  ás  súas  habilidades 
para  a  investigación.  Días 
despois  o  recentemente  nado 
desaparece e Hulda sospeita que 
a  familia  agocha,  desde  hai 
décadas, un gran segredo. 

Ao  mesmo  tempo,  a  policía 
busca  a  varios  nenos 

desaparecidos. Existe unha conexión entre ambos os sucesos? 

La Comadrona de Berlín : una novela histórica con misterio y 
romance en el Berlín de la década de 1920 / Anne Stern

Sinatura: 3A/6114 E na EbiblioDaCoruna

IG: 24 me gusta / 1 comentarios

Semana 49: 18 de outubro de 2024

Labirintos é unha serie entre o 
inconsciente  e  a  súa 
representación.  Burns  xoga  e 
mestura  unha  infinidade  de 
xéneros  para  mergullarnos 
nunha  historia  que  nos  leva 
onde  menos  o  esperamos  e 
oscila  constantemente  entre  a 
ciencia ficción, o romance e o 
cinema de terror.

Trilogía Laberintos  / Charles Burns 

Sinatura: 3X/1174 3X/1169 3X/1175        

IG: 23 me gusta

Semana 50: 25 de outubro de 2024

A  nova  e  inocente  Lucy 
Entwhistle acaba de perder ao 
seu pai  —ata o  momento,  a 
súa  única  compañía—  cando 
coñece  por  casualidade  ao 
viúvo  Everard  Wemyss. 
Maduro, atento e repectuoso, 
Wemyss  protéxea  e  a  guía 
como  adoitaba  facelo  o  seu 
pai. Cando, pasados uns días, 
lle  pide  matrimonio,  Lucy, 
confundida  e  desamparada, 
acepta.  Con  todo,  unha 
sombra  crecente  embaza  a 
súa felicidade: a pantasma de 
Vera,  a  primeira  esposa  de 

Wemyss, que faleceu en estrañas circunstancias. 

Vera / Elizabeth von Arnim

Sinatura: 3M/18325    IG: 20 me gusta / 2 comentarios

Semana 51: 1 de novembro de 2024

O  asasinato  de  Aldara,  unha 
moza aparentemente vítima dun 
violador  en  serie  que  ten 
aterrorizada á costa de Cádiz, é a 
escusa perfecta das autoras para 
facer unha disección, tan irónica 
como  implacable  da  alta 
sociedade e das loitas de poder 
nos  medios  de  comunicación. 
Socorro,  excelente reporteira  de 
sucesos  con  tanto  talento  como 
mal  carácter,  será  a  encargada 
de  seguir  a  investigación  e 
escribir  sobre  o  caso  de  Aldara 
no  xornal  nacional  para  o  que 

traballa. Con ela asistimos á radical transformación do xornalismo 
en algo que xa non se sabe moi ben que é. 

La mala víctima / Rosa Belmonte, Emilia Landaluce

Sinatura: 3A/6980

IG: 30 me gusta / 1 comentarios

Semana 52: 8 de novembro de 2024

No  inverno  de  1930,  chegan  ao 
barrio rural das Casetas Joaquina 
e o seu marido, un clarinetista da 
banda  de  Zaragoza,  xastre  de 
profesión,  chamado  Mariano. 
Fronte  aos  seus  logros,  emerxe 
con todo unha curandeira  á  que 
chaman "a bruxa", empeñada en 
expulsar a Mariano e a súa esposa 
da  comunidade.  E  entre  ambos 
establecerase  un  pulso  entre 
razón  e  maxia,  rexeitamento  e 
desexo,  mentres  a  ameaza  da 
guerra avanza inexorablemente. 

Música en la oscuridad / Antonio Iturbe

Sinatura: 3A/6859 IG: 18 me gusta / 1 comentarios

